
കുചേലവൃത്തം
ശാരികപൈതലേ ചാരുശീലേ മമ 

ചാലേ വരിക നീ വൈകിടാതെ 

പാലും മധുവും ഭുജിച്ചു വിരവോടെ 

ആലസ്യം തീർത്തരചെയ്കെന്നോടു 

ഉത്തമനായ കുചേലന്റെ വൃത്താന്തം 

സത്വരം കേൾപ്പതിനാശ പാരം 

എന്നതു കേട്ടു കിളിമകൾ ചൊല്ലിനാ_  

ളിന്നതു ചൊൽവാൻ പണിയുണ്ടേറ്റം 

എങ്കിലുമൊട്ടു ചുരുക്കി ഞാൻ ചൊല്ലുവാൻ 

പങ്കമകലുന്ന വാർത്തയെല്ലാം 

ഭൂമിസുരോത്തമനായ കുചേലൻ താൻ

ഭാമിനിയോടും തൻ പുത്രരോടും 

ഒന്നിച്ചു വാണിടും കാലമൊരുദിനം 

മന്ദം പറഞ്ഞുതുടങ്ങി ഭാർയ്യാ 

ഭർത്താവേ! നമ്മുടെ ദാരിദ്ര്യസങ്കടം 

ഓർത്താലിതെത്രയും കഷ്ടം കഷ്ടം 

കുട്ടികളെല്ലാരും പട്ടിണിഇട്ടിട്ടു 

ദൃഷ്ടി മിഴിപ്പാൻ വശമില്ലിപ്പോൾ

എത്രയും പാരം വിശന്നു കരയുന്ന 

പുത്രൻമാരെകണ്ടാലുണ്ടോ സൌഖ്യം 

കാലത്തൊരുപിടിച്ചോറു കൊടുത്തിട്ടു

